
	PJESA 1: PËRMBLEDHJE EKZEKUTIVE (maksimumi 2 faqe)

	PËRKUFIZIMI I PROBLEMIT
[bookmark: PerkufizimProblemi]Cili është problemi në shqyrtim dhe cilat janë shkaqet e tij? Jepni arsyet e nevojës së ndërhyrjes së qeverisë. (jo më shumë se 7 rreshta) 

Mbrojtja e mjedisit në Shqipëri financohet aktualisht nëpërmjet buxhetit të shtetit pa ekzistencën e një fondi të dedikuar financiar me rregulla të qarta administrimi. Kjo situatë krijon një sërë problemesh strukturore:

-        Mungesa e përcaktimit të qartë ligjor që lidhet me rolin politikbërës, koordinues dhe autorizues të Ministrisë përgjegjëse për mjedisin, si dhe për të sanksionuar detyrën e saj ligjore për të mbështetur financiarisht zhvillimin e politikave, projekteve dhe instrumenteve mjedisore, duke shmangur mbivendosjet institucionale dhe duke garantuar zbatimin e unifikuar të legjislacionit mjedisor. Ekzistenca e funksionit të inspektimit tek Agjencia Kombëtare e Mjedisit, e cila nuk e ka tashmë këtë funksion sipas reformës së inspektoriateve, ku tashmë inspektimi në fushën e mjedisit i ka kaluar si fushë përgjegjësie Inspektoratit Qendror me ligjin e ri për inspektimin.
-	Mungesa e një fondi të posaçëm kufizon kapacitetin operativ dhe fleksibilitetin financiar të ministrisë në mbështetjen e projekteve prioritare mjedisore.
-	Personat fizikë, juridikë dhe institucionet publike që zbatojnë projekte mjedisore nuk kanë akses në financim të drejtpërdrejtë dhe të dedikuar nga shteti.
-	Projektet mjedisore me rëndësi kombëtare dhe buxhet të lartë nuk mund të financohen nëpërmjet procedurave standarde, duke kufizuar ndërhyrjet strategjike të shtetit.
-	Mungon planifikimi strategjik afatgjatë i financimit mjedisor dhe mekanizmat e koordinimit ndërinstitucional të strukturuar.

Ndërhyrja me akt ligjor është e domosdoshme sepse problemet e identifikuara nuk mund të adresohen përmes masave administrative vullnetare. Vetëm një bazë e qartë ligjore mund të krijojë fondin, të përcaktojë burimet dhe rregullat e administrimit, dhe të mundësojë financim të qëndrueshëm afatgjatë për projektet mjedisore. Gjithashtu, angazhimet e Shqipërisë në procesin e integrimit evropian kërkojnë forcimin e kapaciteteve financiare për zbatimin e acquis të mjedisit.



	

	OPSIONET E POLITIKAVE
Cilat janë opsionet kryesore të politikave? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme.  (jo më shumë se 7 rreshta)

Janë vlerësuar dy opsione kryesore:

Opsioni 0 – Status quo: Ruajtja e financimit mjedisor nëpërmjet mekanizmave ekzistues dhe mos-përfshirja e një dispozite të posaçme për rolin e ministrisë në drejtimet e politikave në fushën e mbrojtjes së mjedisit dhe për financimin mjedisor.

Avantazhe: Pa kosto shtesë institucionale; pa ndryshim strukturor, nuk kërkon rishikim të akteve ekzistuese, harmonizim me legjislacionin në fuqi për inspektimin.

Disavantazhe: Nuk adresohen problemet e financimit mjedisor; mungesë fleksibiliteti; pamundësi mbështetjeje direkte të projekteve private; përputhshmëri e ulët me kërkesat e BE-së, mbetet paqartësi ligjore roli politikbërës, koordinues dhe financiar i ministrisë dhe roli i inspektimit në fushën e mjedisit nga AKM në harmonizim me legjislacionin në fuqi për inspektimin.

Opsioni 1 – Krijimi i Fondit Kombëtar të Mjedisit (opsioni i preferuar): Themelimi i fondit financiar publik pranë ministrisë, me burime nga buxheti, financime vendase/të huaja dhe të ardhura dytësore.
Avantazhe: Strukturë e thjeshtë dhe efikase; financim deri në 100% i projekteve mjedisore; mekanizëm i qartë miratimi nëpërmjet kolegjiumit; administrim sipas rregullave të VKM-së; jo i nënshtruar prokurimit publik; kosto minimale administrative; Përforcon rolin ligjor të ministrisë si organ politikbërës, koordinues dhe financiar.

Disavantazhe: Kërkon VKM të veçantë për rregullat e administrimit; nevojë koordinimi me mekanizmat ekzistues të financimit mjedisor. Shtesa e nenit 58/1 dhe shfuqizimi i shkronjës  ”b” të pikës 1, të nenit 60, mund të kërkojë rishikim teknik të disa akteve nënligjore dhe kapacitete shtesë administrative për zbatimin e funksioneve financiare të ministrisë.


	ANALIZA E NDIKIMEVE
Cilat janë ndikimet e opsionit të preferuar? Kjo duhet të përshkruajë ndikimet në mënyrë sasiore  (monetare) dhe cilësore (narrative) mbi buxhetin dhe grupet e tjera të prekura. (jo më shumë se 7 rreshta)
Opsioni i preferuar është Opsioni 1 – krijimi i Fondit Kombëtar të Mjedisit. Ndikimet kryesore janë:

Ndikimi fiskal/buxhetor: Nuk parashikohen shpenzime buxhetore të drejtpërdrejta si pasojë e vetëm miratimit të ligjit. Burimet financiare do të caktohen çdo vit nëpërmjet ligjit buxhetor dhe financimeve shtesë. Potencial i lartë për mobilizim fondesh ndërkombëtare dhe donatorësh.Qartësimi i kompetencave të ministrisë nëpërmjet nenit 58/1 rrit aftësinë institucionale të Ministrisë së Mjedisit për përcaktimin e qartë të drejtimeve të politikbërjes në fushën e mbrojtjes së mjedisit.

Ndikimi mjedisor (pozitiv, i lartë): Rritje e kapacitetit financiar për projekte mjedisore prioritare; forcim i zbatimit të direktivave mjedisore; mbështetje e projekteve të mbrojtjes së biodiversitetit dhe klimës, forcim i rolit strategjik dhe koordinues të ministries së mjedisit dhe harmonizimi me legjislacionin në fuqi për inspektimin, duke iu hequr funksionet e inspektimit AKM-se.

Ndikimi ekonomik (pozitiv, i lartë afatgjatë): Stimulim i investimeve private dhe publike në fushën e mjedisit; mbështetje e ekonomisë së gjelbër; mobilizim financimesh ndërkombëtare, nëpërmjet qartësimit të kompetencave të ministrisë së mjedisit në fushën e politikbërjes për mbrojtjen e mjedisit dhe AKM-së në fushën e inspektimit.

Ndikimi social (pozitiv, i mesëm): Rritje e aksesit të personave juridikë dhe fizikë në financim publik mjedisor; përforcon rolin e ministrisë, mbështetje e komuniteteve lokale nëpërmjet projekteve mjedisore.

Grupet e prekura: Ministria e Mjedisit (autoritet menaxhues i fondit përmes nenit 58/1); AKM, personat fizikë dhe juridikë (aplikantë potencialë); agjencitë e varësisë (propozues projektesh); publiku i gjerë (përfitues mjedisor).

	ARSYETIMI I OPSIONIT TË PREFERUAR 
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare. (jo më shumë se 7 rreshta)

Është zgjedhur Opsioni 1 – Përforcimi i rolit të Ministrisë së Mjedisit, harmonizimi me legjislacionin për inspektimitn dhe krijimi i Fondit Kombëtar të Mjedisit – për arsyet e mëposhtme:

Modeli i fondit pranë ministrisë ofron ekuilibrin optimal midis kontrollit publik dhe fleksibilitetit operacional. Kjo strukturë është e thjeshtë, me kosto minimale administrative. Ky model mundëson financim të shpejtë dhe fleksibël të projekteve mjedisore, pa procedurat burokratike të prokurimit publik.

Zbatimi i këtij opsioni sjell ndikime kryesisht pozitive: rritje e kapacitetit financiar të ministrisë për projekte mjedisore, mobilizim financimesh shtesë, dhe forcim i zbatimit të politikës mjedisore kombëtare. Ndikimet negative janë minimale dhe të menaxhueshme.

Kostoja e përllogaritur e opsionit të preferuar mbi buxhetin e shtetit gjatë periudhës 3-vjeçare (çmimet aktuale, terma nominalë):

	Viti 1
	Viti 2
	Viti 3
	Total 3-vjeçar



	0 (burimet caktohen vjetore me ligj buxheti)
	0
	0
	0 (burimet caktohen vjetore me ligj buxheti)




	




	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar? (jo më shumë se 5 rreshta - te plotesohet nese eshte kryer konsultimi publik)

Pas finalizimit të draftit të projektligjit, do të publikohet në faqen e konsultimit me publikun: http://ëëë.konsultimipublik.gov.al


	ZBATIMI DHE MONITORIMI
[bookmark: ZbatimiMonitorimi]Si do të organizohen zbatimi dhe monitorimi?(jo më shumë se 5 rreshta)
Strukturat përgjegjëse për zbatimin e këtij ligji janë:

1. Ministria e Mjedisit – autoriteti menaxhues dhe mbikëqyrës i fondit; 
1. Këshilli i Ministrave – miraton rregullat e administrimit të fondit (VKM);
1. Kolegjiumi (5 nëpunës të nivelit të lartë dhe mesëm) – vlerëson dhe klasifikon projektet, i propozon miratimin ministrit;
1. Ministri i Mjedisit – miraton projektet me propozimin e kolegjiumit; nxjerr udhëzime për kriteret dhe afatet e thirrjeve.

Monitorimi realizohet nëpërmjet: raportimit periodik të ministrisë mbi shpërndarjen dhe efektivitetin e fondeve; auditimit të rregullt buxhetor; treguesve të performancës sipas VKM-së.

Raporti i vlerësimit të ndikimit – Shtojca 2/b
Tabelë: Vlera aktuale neto në total e çdo opsioni  (Te plotesohet nese informacioni eshte i mjaftueshem) 
	Opsioni
	Vlera aktuale neto në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 0 (Status quo)
	0
	0
	0

	Opsioni 1 (Fondi Kombëtar i Mjedisit) – PREFERUAR
	0 (burimet caktohen vjetore me ligj buxheti) (kapital fillestar)
	Projekte mjedisore të financuara + mobilizim fondesh ndërkombëtare + zbatim i direktivave mjedisore
	Pozitiv afatgjatë

